
Il-bandiera nazzjonali ddominat il-bjut, galleriji u twieqi ta’ mijiet t’eluf ta’ djar f’Malta u Għawdex bħala turija
ta’ kuraġġ f’dan iż-żmien ta’ sfida u sinjal ta’ tama għal li ġej. Il-pubbliku laqa’ bi ħġaru s-sejħa li saret biex tintwera
wkoll solidarjetà u radd il-ħajr lill-eroj li jinsabu fuq quddiem nett fil-ġlieda kontra l-għadu li ma jidhirx. Dan huwa
poplu b’rieda soda biex joħroġ minn din is-sitwazzjoni u jkompli miexi ’l quddiem.
Dan huwa poplu li jħobb lil Malta. #magħqudinflimkien

IL-BAJDA U ĦAMRA

IKTAR AĦBARIJIET TAJBA

19-il persuna oħra fiequ mill-Covid-19 wara li rriżultaw fin-negattiv għat-test. 14 huma rġiel u 5 huma nisa. B’hekk
it-total ta’ persuni li ħelsu mill-virus issa tela’ għal 118. Intant, kien hemm każ wieħed biss ġdid ta’ persuna li ttestjat
pożittiva għall-virus. B’kollox f’Malta issa hawn 306 każijiet attivi bil-virus. Fl-aħħar 24 siegħa saru 787 swab. Kien
hemm min ma żammx l-appuntament biex imur jagħmel it-test. L-awtoritajiet tas-saħħa appellaw biex
l-appuntamenti jinżammu, tkun xi tkun il-ġurnata. Importanti li flimkien inkomplu nħarsu r-regolamenti. Nibqgħu
fi djarna u nevitaw il-kuntatt mill-viċin man-nies jekk ma rridux li s-sitwazzjoni tmur għall-agħar u nitilfu kollox.

for more information and
updates visit www.covid19.gov.mt 



96 persuna ngħataw multa ta’ €100 kull wieħed waqt ir-rondi kontinwi li l-Pulizija qed tagħmel biex tassigura li ma
jkunx hemm ġemgħat t’aktar minn 3 persuni f’postijiet pubbliċi skont l-avviż legali li ħareġ il-Gvern. S’issa 646 persuna
ġew immultati talli nqabdu fi gruppi ta’ aktar minn 3 persuni fil-pubbliku. L-appell jibqa’ dak li kulħadd ikun responsabbli
u jikkopera mad-direttivi li qed jingħataw mill-awtoritajiet. Intant, stabbiliment tal-ikel f’Marsaxlokk ġie mmultat
€3,000 wara li nqabad b’bank barra t-triq b’2 klijenti jieklu fuqu. Suppost l-istabbiliment jista’ jservi biss take-away
jew delivery. 

SPEZZJONIJIET

Żdiedu għal 120 is-sodod għal pazjenti li jistgħu jimirdu bil-Covid-19 fl-Isptar Ġenerali t’Għawdex. Iż-żieda
saret wara li l-anzjani li kienu fis-Sala Sant’Anna f’dan l-isptar ġew trasferiti f’binja liċenzjata qrib l-isptar
stess. Il-binja, li kapaċi tilqa’ 20 anzjan ieħor, ġiet mgħammra bl-esiġenzi kollha ħalli sservi ta’ dar
għall-anzjani filwaqt li kapaċi wkoll toffri servizzi tajba u ta’ kumdità. Ir-rilokazzjoni saret bħala parti
mill-pjan biex Għawdex ikun armat sew kontra kull eventwalità tal-Covid-19.

AKTAR SODOD F’GĦAWDEX

OĦLOM ISSA ... ŻURNA ’L QUDDIEM

Fil-qasam turistiku bdiet ħidma mmirata biex minn issa tħajjar turisti prospettivi jżuru pajjiżna hekk kif tgħaddi
l-pandemija tal-Covid-19. Bħalissa mhu qed isir l-ebda vjaġġar bl-ajru jew bil-baħar bejn diversi pajjiżi wara
miżuri li ddaħħlu minn bosta gvernijiet. L-Awtorità Maltija għat-Turiżmu, iżda, varat kampanja ta’ pubbliċità
b’14-il ilsien differenti ħalli tibqa’ f’kuntatt ma’ turisti prospettivi u turihom l-isbaħ karatteristiċi ta’ Malta.
Il-kampanja hija parti mill-istrateġija maħsuba biex Malta tkun f’pożizzjoni tajba fit-turiżmu billi huwa mistenni
li l-kompetizzjoni turistika fil-Mediterran se tkun waħda qawwija ħafna wara li tgħaddi l-imxija.
Ara www.youtube.com/watch?v=8Y8TI07JIxA

ĦARSIEN TA’ IMPJIEGI

2,200 impjieg fil-qasam tal-edukazzjoni privata se jiġu sostnuti wara ftehim li ntlaħaq bejn il-Gvern, l-iskejjel
indipendenti u ċ-ċentri privati ta’ ħarsien tat-tfal. Bl-istess mod, ebda student mhu se jitlef postu mill-iskola. Fl-iskejjel
privati hemm aktar minn 900 impjegat full-time u 180 oħra part-time. Bis-saħħa tal-ftehim, il-miżati kollha se jinżlu
b’35% waqt li t-tagħlim se jibqa’ għaddej online. Is-778 ħaddiem full-time u 269 part-time fiċ-ċentri privati ta’ ħarsien
tat-tfal matul il-jum ukoll se jkollhom l-impjieg sostnut. B’hekk, ladarba tgħaddi l-imxija tal-Covid-19, l-iskema
taċ-childcare b’xejn terġa’ tibda minnufih għat-tisħiħ tas-suq tax-xogħol u l-ekonomija tal-pajjiż.



HELPLINES

2598 1000 – Għal dawk li għandhom domandi dwar is-settur edukattiv

80074313/79307307 – Għal dawk li jkollhom diffikultà dwar l-għoti tad-demm

2204 2800 – Għal ċittadini barranin li jridu jiġu ripatrijati

2169 2447– Għal lukandiera u turisti li għandhom domandi dwar il-miżuri mħabbra

2590 3030 – Għall-anzjani mingħajr sapport li għandhom bżonn mediċini, ikliet lesti

jew prodotti tal-ikel (frott u ħaxix) 

2546 9111 – Għal dawk li jaħdmu fl-industrija tal-gaming

21411 411 – Għal dawk fi kwarantina mandatorja li għandhom bżonn provvista
ta’ ikel u mediċinali

153 – Għal dawk li jridu tagħrif dwar il-miżuri fil-pakkett finanzjarju li qed jiġu
amministrati mid-Dipartiment tas-Sigurtà Soċjali

1575 – Għall-ħaddiema biex jistaqsu dwar pagi u kundizzjonijiet ta’ xogħol

1576 – Għal min iħaddem biex jistaqsu dwar pagi u kundizzjonijiet ta’ xogħol

1772 – Għal dawk li jħossuhom waħedhom

2545 1111 – Għal healthcare workers f’Mater Dei, fl-Isptar Boffa

u Sir Anthony Mamo 

2364 5002 – Għal ħaddiema fil-Primary Health Care, l-Isptar Ġenerali
ta’ Għawdex u Mount Carmel 

1770 – Għal min għandu bżonn appoġġ emozzjonali u serħan mentali

2294 4511/2294 4504 – Biex tirrapporta lill-pulizija każi ta’ ksur tar-regolamenti
dwar saħħa pubblika u l-Covid-19

144 – Għal dawk li jridu tagħrif dwar il-miżuri fil-pakkett finanzjarju li qed jiġu
amministrati mill-Malta Enterprise

2204 2200 – Għar-residenti Maltin li nqabdu f’pajjiż ieħor u jridu jiġu lura Malta

111 – Għal dawk li jħossu sintomi tal-COVID-19 jew jixtiequ iktar informazzjoni

19/04/2020
ISSUE 39

for more information and
updates visit www.covid19.gov.mt 


